
கொங்கு மலிந்தால் எங்கும் மலியும். 

கொங்கு வெறுத்தால் எங்கும் வெறுக்கும். 

கொச்சிக்குப் போனவன் செய்தியைப் பார், தன் குருவை விற்றவன் செய்தியைப் பார். 

கொச்சி மஞ்சளும் கூறை நாட்டுப் புடைவையும். 

கொச்சியிலே குறுணி மிளகு என்றால் இங்கு என்ன?   

கொசு இழந்த இறக்கைக்கும் ஆனை இழந்த காலுக்கும் சமம். 

கொசுக் கண்ணியைக் கூடக் குமரியிலே பார்க்க வேண்டும். 

கொசு கருடன் கூடப் பறந்தாற் போல். 

கொசு முதுகிலே பிளவை வந்தது போல.

கொசு மூத்திரம் குறுணி.     

கொசு மொய்த்த கண்ணியைக் குமரியில் பார்.


	(கண்ணை.)


கொசு வனத்தில் கொள்ளி வைத்துக் கொண்டது போல்.

கொசுவிலே குறுணிப் பால் கறக்கலாமா? 

கொசுவிலே பிளவை; அதிலே நீரிழிவு; அறுக்கிறது எங்கே?


	(அண்டை விடுகிறது எங்கே?)


கொசுவின் முதுகிலே பிளவை வந்தாற் போல.     

கொசுவின் மேல் கருடன் நிற்குமா? 

கொசுவுக்கு அஞ்சிக் குடிபெயர்ந்து போகிறதா?


	(பயந்து போகிறானாம்.)


கொசுவுக்குப் பயந்து கோட்டையை விட்டு ஓடியது போல. 

கொசுவுக்குப் பிளவை; அதிலே நீரிழிவு; அட்டை விடுவது எங்கே? அறுப்பது எங்கே? 

கொசுவுக்குப் பிளவை புறப்பட்டால் அறுப்பது எங்கே? தீய்ப்பது எங்கே? 

கொசுவே, கொசுவே தலை முழுகு, நான் மாட்டேன், சனிக்கிழமை.

கொசுவை அடிக்கக் குண்டாந்தடியா? 

கொசுவை அடித்தால் கொசுவும் கிடையாது. 

கொசுவைப் பொருட்டாய் எண்ணிக் கருடன் எதிர்த்தாற் போல். 

கொசுவை வடிகட்டி ஒட்டகத்தை விழுங்குகிறதா? 

கொசுவை வடிப்பார் அசிகைப் படுவார்.

கொஞ்சத்தில் இருக்கிறதா. குரங்கு மிளகு நீர் குடிக்கிறது?

